
COVID-19AK INGURUMENEAN IZANDAKO ONDORIOAK

Konfinamenduak iraun duen bitartean, gure planetak atseden hartu du eta alderdi batzuek hobera egin dute. Mundu 
mailako berrogeialdiak jarduera ekonomikoak geldiarazi ditu; horrek berri onak ekarri dizkigu ingurumenari dagokionez: 
ozono geruza osatu egin da, eta airearen nahiz uren kalitateak hobera egin du. Hala ere, konfinamendua bukatu ahala, 
aurretik genuen egoerara itzultzen ari gara edo, are, kasu batzuetan, egoera okerrera egiten ari da; izan ere, besteak 
beste, ibilgailu pribatuen erabilerak gora egin du.

Hona hemen, COVID-19ak eragindako egoerak eragin dituen zenbait kalte:

DEFORESTAZIOA

Urteko lehen seihilekoan dena ez da ona izan ingurumenarekin erlazionatutako berriei 
dagokienez. Amazoniako deforestazioak % 25 egin du gora urteko lehen seihilekoan, 
2019aren aldean. Ekainean, Amazoniako azalera deforestatua 1.034,4 km2-koa izan da; 
2019ko ekainean, berriz, 934,81 km2-koa izan zen. Horrek esan nahi du aurtengoa ekainik 
txarrena izan dela 2015etik hona.

Baina hori ez da soilik Latinoamerikan gertatu; aurten, Asiako hainbat herrialdetan ere 
gora egin du deforestazioak: Kanbodia, Indonesia... WWFren arabera, martxoan, mun-
duko deforestazio tropikala % 150 areagotu zen.

https://www.lavanguardia.com/natural/20200710/482212658574/ 
https://www.berria.eus/paperekoa/1881/008/001/2020-06-18/defo-
restazioa-areagotu-egin-da-pandemia-garaian-wwfren-arabera.htm
https://www.dw.com/en/wwf-rainforest-deforestation-mo-
re-than-doubled-under-cover-of-coronavirus/a-53526064
https://www.dw.com/es/nuevo-r%C3%A9cord-de-deforesta-
ci%C3%B3n-en-amazon%C3%ADa-brasile%C3%B1a-en-primer-semestre-de-2020/a-54133765

HONDAKIN BERRIAK: MASKARAK ETA ESKULARRUAK

Erabilera bakarreko maskara eta eskularruen kontsumoa izugarri handitu da eta, horre-
kin, baita hondakinak ere. Eskularruak, maskarak eta koronabirusaren pandemian erabili-
tako beste produktu sanitario batzuk hondakin bilakatu dira eta natura ingurunera iritsi 
dira; naturan, itsusiak izateaz gain, erronka handia ere ekarri digute hondakin horiek. 
Plastikoaren ekoizpenak eta kontsumoak gora egin du, batez ere erabili eta botatzeko 
plastikoarenak. Gorakada hori ospitaleetan zein etxeetan ikusi da; ziurrenik, herritarrak 
deskonfinatu ahala, erabilera hori are gehiago handituko da.

Nora bota behar ditut hondakin horiek?

Horrelakoak biltzeko edukiontzi berezirik ez badago, erabili ondoren etxeko errefusa 
biltzeko edukiontzira bota behar dira (edukiontzi arruntera).

Une honetan, osasuna babestu eta hautaketa-fabriketako langileak arriskuan ez jartze 
aldera, eskularruak eta maskarak errefusaren edukiontzira bota behar dira, eta ez brikak 

eta latak bezalako plastikozko ontzien edukiontzi horira, nahiz eta maskara eta eskularru gehienak petroliotik eratorri-
tako polimeroz, hala nola nitriloz edo neoprenoz, eginak egon.

Gizarte eta Komunikazio Zientzien Fakultatean erabilera bakarreko material horiek (zapiak, maskarak, latexezko eskula-
rruak...) jasotzeko berariazko edukiontziak jarri dira. Bilatu ondoko kartela.

KONTSUMO DATUAK

COVID-19aren ondoriozko konfinamendua dela eta, kontsumo datuak txikiagoak izan dira eta ezin dira aurreko urteetako 
datuekin alderatu. Hala ere, irailetik aurrera, 2020/21 ikasturtea hasten denean, berriz ere hasiko gara alderaketak eta neurke-
tak egiten.

ETA... ZER EGIN DEZAKET NIK UDAN?

Orain uda garaian gaudela, hona hemen duela zenbait urte buletin honetan emandako zenbait aholku:

01.
Hobe da haizagailua erabilt-
zea, aire girotua erabiltzea 
baino, tenperatura 3-5º C 
murrizteko; izan ere, askoz ere 
elektrizitate gutxiago kontsu-
mitzen du. Haizagailu bat 
nahikoa izan daiteke hainbat 
kasutan erosotasun onarga-
rria mantentzeko.

02.
Aire girotua dela eta, ez jaitsi 
termostatoa 20º C-tik; izan 
ere, hortik beherako gradu 
bakoitzak % 8 areagotzen du 
kontsumo elektrikoa. Onena 
tenperatura 24º C eta 26º C 
artean mantentzea da

03.
Kokatu aire girotua/haizagai-
lua eguzkiak gutxien ematen 
duen lekuan. Bero handiko 
egunetan, piztu ekipoa zure 
etxea berotu baino lehen, eta 
ez ireki leihoak

04.
Klimatizazio beharrizanak 
murrizteko, instalatu olanak 
eta pertsianak, eta eduki 
jaitsita egunez

05.
Kontsumitu produktu 
freskoak eta tokikoak, frutak 
eta barazkiak. Txorrotaren 
azpian garbitu beharrean, 
garbi itzazu ontzi batean: 
egunean hamar litro ur 
aurreztu ahal dituzu

06.
Saihestu bainuontzia, eta 
dutxa hartu: horrela, egunean 
60 litro ur galtzea saihestuko 
duzu.

07.
Urtean argi gehien duten 
egunak dira: baliatu eguneko 
argia

08.
Deskonektatu telebista eta 
kargatzekoak. Tresna horiek 
erabiltzen ez direnean duten 
“kontsumo fantasma” etxeko 
elektrizitatearen kontsu-
moaren % 10 izan daiteke

09.
Izan hozkailua 4º C eta 6º C 
artean, eta izozkailua -18º C 
eta -15º C artean. Utzi 
jatekoak hozten hozkailuan 
sartu baino lehen


